Schule trotz Corona J." Schulinspektorat
Scola malgra corona Inspecturat da scola

§ Ispettorato scolastico
Scuola malgrado il corona

Info 1, 17 da mars 2020: Instrucziun senza preschientscha

Avis instrucziun senza preschientscha

Sco ils inspecturats da scola districtuals han intervegni tras la hotline tar las direcziuns da scola, én tut las scolas actualmain
occupadas cun la planisaziun e realisaziun dal distance-learning e da pensums da chasa. Latiers vala il princip: lls cuntegns
concrets da l'instrucziun én pli impurtants che las furmas da realisaziun (p.ex. communicaziun per mail versus app). lls
inspecturats districtuals constateschan che las scolas fan bain attenziun da realisar ina soluziun adattada che tegn quint da
las pussaivladads da la scola locala.

Cumplettant questas lavurs vegnan endrizzadas da differentas instituziuns purschidas che lubeschan I'emprender senza esser
preschent. Questas purschidas vegnan schlargiadas e meglieradas en il decurs dals proxims dis e da las proximas emnas.

L’inspecturat da scola ha repassa las differentas purschidas e cusseglia a las scolas da resguardar en la fasa da realisaziun
ils suandants dus portals:

Eduport: Sin incumbensa da la Conferenza dals directurs da I'educaziun da la Svizra tudestga (CDEP) e dal Secretariat da stadi
per furmaziun, retschertga ed innovaziun (SEFRI) ha I'agentura professiunala educa.ch installa ina pagina d’internet , che duai
furnir avis nizzaivels sco cumplettaziun da las plattafurmas e tools che vegnan gia applitgads en las scolas.

Link: https://www.eduport.ch/de/

Televisiun da scola (SRF My School): SRF mySchool engrondescha ses program. Cumplementarmain tar la purschida online
existenta cun videos e material d’instrucziun per il stgalim primar e secundar | van las emissiuns mintga di sin SRF 1 durant
ina ura dubla moderada.

Link: https://www.srf.ch/sendungen/myschool

Gievgia, ils 19-03-2020 suondan avis precis tar la communicaziun dal DECA dals 13-03-2020 concernent la realisaziun
concreta da distance-learning al stgalim secundar |. Medemamain suondan avis per la realisaziun sin il stgalim primar ed en
scolina. Tar dumondas che pertutgan il manaschi da scola stattan ils inspecturats districtuals a disposiziun a las direcziuns da
scolas per dar scleriment.

L’inspecturat da scola engrazia a tut las direcziuns da scola e persunas d’instrucziun per il grond engaschament en favur da
las scolaras e dals scolars en quai temp extraordinari.

Avis impurtant:

Tenor I'ordinaziun-COVID-19 (17-03-2020; 17:00) da Uffizi federal da sanadad publica (UFSP) astgan uffants s’entupar privat
cun amis per far gieus. Lubidas én gruppas pitschnas da circa 5 uffants. Las recumandaziuns dal UFSP pertutgant la igiena ed
il social distancing (tener distanza) én er en questas situaziuns da resguardar usché bain sco pussaivel.

Respostas a direcziuns/cussegls da scola pertutgant il manaschi da scola en da chattar sut “Actualitads USS”. ('
(Persunas d’instrucziun /geniturs scleran las dumondas pertutgant il manaschi da scola directamain cun la direcziun/il
cusseg| da scola)

Tut las dumondas én da tschentar al post d’infurmaziun central "Info Coronavirus". (‘

